
Tillaga til þingsályktunar um minningardag um fórnarlömb helfararinnar

Stjórn Sagnfræðingafélagsins fagnar umræðu um Minningardag umfórnarlömb Helfararinnar. Íslensk 
minningarpólitík hefur lengi vel litast um of af innlendum atburðum sem á á hættu að ýta undir 
hugmyndir um að viðburðir erlendis hafi ekki komið Íslandi við og að Ísland standi utan við 
hringiðu alþjóða stjórnmála.

Þess ber þó að geta að dagurinn 27. janúar var tekinn upp sem alþjóðlegur minningadagur 
helfararinnar af S.Þ árið 2005. Öll ríki S.Þ eru því aðildarríki að þessum minningardegi. Það er 
mjög mismunandi hvernig ríki heims minnast þessa dags og því er villandi að halda því fram að 
Ísland sé eina land ÖSE sem ekki minnist helfararinnar. Framkvæmd minningarhátíða er oft og 
tíðum undirorpin pólitískum átakalínum samtímans og því kjörið tækifæri til dyggðarskreytinga 
stjórnmálamanna og slíka (mis)notkun sögunnar ber ávallt að varast.

Það eru margar leiðir til þess að minnast fórnarlamba hatursglæpa og stjórn 
Sagnfræðingafélagsins langar að benda á að sögukennsla, sem hefur verið skorin niður til muna í 
framhaldsskólum, er eitt beittasta vopnið til að efla vitund fólks um atburði í fortíðinni og stuðla 
að þar með að upplýstri umræðu um uppruna og eðli hatursorðræðu, kynþáttafordóma og 
stríðsglæpa.

